
SASALARICHILIK 

MAHSULOTLARI BOZORIDA 
MARKETING STRATEGIYASINI 

AMALGA OSHIRISH

Rashidova Xadicha Tursunalievna
Termiz iqtisodiyot va servis universiteti “Iqtisodiyot” kafedrasi o‘qituvchisi

Annotatsiya: Maqolada strategiya to‘g‘risida xorijiy mutaxassis olimlarning fikr-mulohazalari, u bo‘yicha mallif yondoshuv
lari bayon etilgan. Marketing strategiyalarining turli belgilarga ko‘ra tasnifi, Ansoff matritsasi bo‘yicha intensiv o‘sish strate-
giyalarining turlari tasniflangan. Bundan tashqari, nazariy bilimlarga asoslangan holda asal ishlab chiqaruvchi korxo-
naning marketing strategiyasini ishlab chiqish bosqichlari, asalarichilik mahsulotlari bozorida ishlab chiqarish jarayonlari 
va marketing faoliyatining o‘ziga xos xususiyatlarini baholash mexanizmi yoritilgan.

Kalit so‘zlar: strategiya, uzoq muddatli marketing strategiyasi, o‘rta muddatli marketing strategiyasi, strategik rejalashti-
rish, rivojlanish, ichki muhit, tashqi muhit, asal, asalarichilik, asalarichilik bozori.
Abstract: The article describes the opinions of foreign experts on the strategy, and the author’s approach to it. Classi-
fication of marketing strategies according to different characteristics, types of intensive growth strategies are classified 
according to the Ansoff matrix. In addition, based on theoretical knowledge, the stages of development of the marketing 
strategy of the honey-producing enterprise, the mechanism of evaluating the specific characteristics of production pro-
cesses and marketing activities in the market of beekeeping products are highlighted.

Key words: strategy, long-term marketing strategy, medium-term marketing strategy, strategic planning, development, 
internal environment, external environment, honey, beekeeping, beekeeping market.
Аннотация: В статье изложены мнения зарубежных экспертов о стратегии, а также авторский подход к ней. 
Классификация маркетинговых стратегий по различным признакам, виды стратегий интенсивного роста клас-
сифицируются по матрице Ансоффа. Кроме того, на основе теоретических знаний выделены этапы разработки 
маркетинговой стратегии предприятия по производству меда, механизм оценки особенностей производственных 
процессов и маркетинговой деятельности на рынке продукции пчеловодства.

Ключевые слова: стратегия, долгосрочная маркетинговая стратегия, среднесрочная маркетинговая стратегия, 
стратегическое планирование, развитие, внутренняя среда, внешняя среда, мед, пчеловодство, рынок пчеловод-
ства.

K I R I S H
Strategiya konsepsiyasi korxonani strategik boshqarish tizimida asosiy hal qiluvchi hisoblanadi, chunki 

u maqsadlar, rivojlanish imkoniyatlari (potensial) va marketing muhiti shartlarining birlashtiruvchi bo‘g‘inidir. 
Biznesning umumiy maqsadlaridan kelib chiqib, u biznes muhitiga ta’sir etuvchi omillarni hisobga olgan holda, 
korxonaning strategik yo‘nalishlarni raqobatdosh ustunliklarga aylantirishi mumkin bo‘lgan vositalarni belgi-
laydi, ularsiz o‘sib borayotgan noaniqlik va ekologik sharoitlarda bozor o‘zgarishlariga samarali moslashadi. 

Korxonalarning ichki tizimidagi jarayonlarning bozor talablariga mos kelmasligi va boshqaruv jarayonining 
nomukammal qurilishi muammoni yanada kuchaytiradi. Aniq shakllantirilgan strategiya tadbirkorlik subektiga 
rivojlanishning eng maqbul yo‘lini tanlashga va bozorga kirish hamda unda o‘zini o‘rnatish jarayonida eng muhim 
raqobat ustunliklarini shakllantirishga yordam beradi. Shuningdek, u korxonani tashqi muhitdagi o‘zgarishlarga 
tayyorlaydi, mavjud resurslarni ushbu muhitdagi o‘zgarishlar bilan bog‘laydi, bozor faoliyatidagi muammolarni 
aniqlaydi va tarkibiy bo‘linmalar ishini muvofiqlashtiradi hamda nazorat tizimini yaxshilaydi. Yuqoridagilarni ino-
batga olgan holda, korxonalar faoliyati samaradorligini mumkin bo‘lgan eng yuqori darajasiga erishish uchun 
ularning bozorni rivojlantirish strategiyasini marketing nuqtai nazardan ilmiy asoslash zarurati tug‘iladi.

Rivojlangan va rivojlanayotgan mamlakatlarda boshqaruv faoliyati leksikonida “strategiya” tushunchasi 
mustahkam o‘rin oldi. So‘nggi uch o‘n yillikda u menejment nazariyasi va amaliyotida faol qo‘llanildi. Zamonaviy 
menejment tushunchalari nuqtai nazaridan, strategiya mavhum narsa emas, bu ko‘rsatilgan biznes konsepsi-

yasini saqlab qolishi mumkin bo‘lgan haqiqiy raqobatdosh ustunlikni shakllantirishga olib kelishi mumkin bo‘lgan 
uzoq vaqt real harakatlar bilan birlashtirilgan eng asosli ilmiy yondashuvdir.

M A V Z U G A  O I D  A D A B I Y O T L A R  T A H L I L I
Strategiya va strategik rivojlantirish hamda korxonalarning marketing strategiyasi kompleksini amalga 

orqali ko‘`zlangan maqsadlarga erishish jarayonlari uzoq yillar davomida ilmiy-nazariy hamda uslubiy jihat-
lari tadqiq qilinib, o‘rganilib kelinmoqda. Ayniqsa, xorijiy tajribalarda strategik maqsadlarga erishishda mahsu-
lotlarini ma’lum bir bozorlarda marketing strategiyasini amalga oshirishning bozor imkoniyatlari, tarmoqdagi 
barqaror mavqeni yaratishga yo‘naltirilgan korxonaning o‘z mavqeini mustahkamlash, iste’molchilarning ehti-
yojlarini qondirish va belgilangan maqsadlarga erishishga qaratilgan boshqaruv rejasi, maqsadli bozorlarda 
uzoq muddatli raqobatdosh ustunliklarga erishishda marketing strategiyasining o‘rni alohida e’tirof etiladi. Tan-
langan mahsulotlarini bozorda marketing strategiyasini amalga oshirish bo‘yicha ko‘plab iqtisodchi olimlar ilmiy 
izlanishlar olib borgan. Ular qatoriga A. P. Nalivayko  [1], M. Porter  [2], A. Tompson [3], P. Doyle  [4], B. Karlof  [5],  
R. Fatxutdinov  [6], V. Kolpakov  [7], V. Oberemchuk  [8], Dj. Traut  [9], A. Soliyev, S. Buzrukxonov  [10] kabi taniqli 
olimlarni kiritishimiz mumkin. 

T A D Q I Q O T  M E T O D O L O G I YA S I
Mazkur maqolada iqtisodiy tahlilning analiz va sintez, abstrakt-mantiqiy fikrlash, taqqoslama kabi an’anaviy 

usullardan foydalanildi. Iqtisodchi olimlarning turizmda marketing strategiyalarini takomillashtirishga oid bo‘lgan 
ilmiy-amaliy qarashlari tahlil qilindi va natijalari asosida xulosalar shakllantirilgan. 

T A H L I L  V A  N A T I J A L A R
Strategiyani tanlash korxona o‘z faoliyatida qaysi raqobatdosh ustunlikka tayanishiga bog‘liq. Marketing 

strategiyasi uzoq muddatli va o‘rta muddatli bo‘ladi. Uzoq muddatli davrlar uchun umumiy strategiyani dastlabki 
asoslash muhim ahamiyatga ega, uni korxonaning resurslari va imkoniyatlariga qarab uchta: asosiy o‘sish, 
barqarorlashtirish, qisqartirish va to‘rtinchi variant aralash turga bo‘lish mumkin. Bular umumiy qabul qilingan 
asosiy strategiyalar bo‘lib, ular doirasida marketing strategiyalari bozor muvaffaqiyatini belgilaydi hamda mar-
keting strategiyalarini bir qator belgilari bo‘yicha tasniflash imkoniyatini beradi (1-jadval).

1-jadval: Marketing strategiyalarining turli belgilarga ko‘ra tasnifi1
Tasniflash belgisi Strategiya turlari

Amalga oshirish muddati - uzoq muddatli va o‘rta muddatli

Mahsulotning hayot aylanish bosqichi
- mahsulotni bozorga olib chiqish bosqichida; 
- o‘sish bosqichidagi strategiyalar;- bozor to‘yinganlik bosqichida;- 
pasayish bosqichida.

Bozor talabining holati

- konversion va ijodiy marketing;
- rag‘batlantiruvchi va rivojlantiruvchi marketing;
- sinxron va qo‘llab-quvvatlovchi marketing;
- remarketing va demarketing;
- individual va qarshi marketing;

Marketing aralashmasining elementlariga 
tegishli

- tovar va narx;
- taqsimlash va aloqa;

Mavjud raqobatdosh ustunliklar 
 (M. Porter bo‘yicha)

- narx yetakchiligi;
- differensiatsiya;
- fokuslash (konsentratsiya);

Differensiyalash turiga qarab - mahsulot, xizmat va tasvir;
- xodimlar tomonidan;

Kompaniyaning raqobatdosh pozitsiyasiga, 
faoliyat doirasiga va marketing 
yo‘nalishlariga qarab

- bozor yetakchisi;- raqiblar;- izdoshlar;
- bozor o‘rni;

Matritsali usullar bilan bozor pozitsiyasiga 
qarab

- rivojlanish;
- raqobatdosh ustunliklarni saqlab qolish;
- hosilni yig‘ish;
- yo‘q qilish;

1	 Manba: Muallif ishlanmasi

Bozorni qamrab olish darajasiga qarab

- mahsulot ixtisoslashuvi;
- segment ixtisoslashuvi;
- bir segmentli ixtisoslashuv;
- tanlab ixtisoslashuv;
- to‘liq qamrab olish;

Kompaniyaning sotish bozorlarini 
segmentatsiyalash chuqurligiga qarab

- tabaqalanmagan marketing;
- tabaqalashtirilgan marketing;
- konsentrlangan marketing;

O‘sish marketing strategiyasining mantiqiy davomi bo‘lgan ikkinchi darajali marketing strategiyasini tan-
lashda odatda “mahsulot-bozor” matritsasi qo‘llaniladi. Natijada bozorni rivojlantirish va foydani oshirish maq-
sadida korxonaning tadbirkorlik faoliyati bo‘yicha bozorga kirish, bozorni rivojlantirish, mahsulot ishlab chiqarish 
va diversifikasiya qilish kabi to‘rtta variantini taklif qilinadi.

Agar korxona allaqachon taniqli mahsulot bilan bozorda faoliyat olib borayotgan bo‘lsa, birinchi variantdan 
foydalanish kerak. Bunda bozordagi mavqeini mustahkamlash uchun marketing chora-tadbirlarini kuchayti-
rish talab etiladi. Ikkinchi variantda, mahsulot portfelida mavjud bo‘lgan mahsulot yangi bozorlarga chiqariladi 
deb taxmin qilinadi. Mahsulotni rivojlantirish strategiyasi mavjud bozorlarda yangi mahsulotlarni sotish orqali 
amalga oshiriladi. Korxonalar umumiy iqtisodiy va moliyaviy holatiga, resurs imkoniyatlariga hamda marketing 
yo‘nalishlariga qarab quyidagi marketing strategiyalardan foydalanadi:

1.	 Omon qolish strategiyasi – bu inqiroz sharoitida, kompaniya bankrot bo‘lish arafasida turganda mos 
keladigan himoya strategiyasi. Uning maqsadi marketing kompleksini qayta qurish orqali inqirozdan 
chiqishdir.

2.	 Keyinchalik o‘sish strategiyasini amalga oshirishga o‘tish bilan korxona faoliyatining asosiy ko‘rsat-
kichlarining tez yoki kutilmagan yomonlashuvi sharoitida qo‘llanilishi mumkin bo‘lgan barqarorlashtirish 
strategiyasi.

3.	 Sotish, foyda, kapital va boshqa samaradorlik ko‘rsatkichlarini oshirishni nazarda tutuvchi o‘sish strate-
giyasi. Matritsa sohasida joylashgan intensiv o‘sish marketing strategiyalarining bir qator turlari mavjud  
(2-jadval).

2-jadval: Ansoff matritsasi bo‘yicha intensiv o‘sish strategiyalarining turlari*
Tovarlar

Mavjud Yangi
Mavjud Bozorga chuqur kirib borish strategiyasi Mahsulot ishlab chiqish
Yangi Bozor rivojlanishi Diversifikasiya

Bozorga chuqur kirib borish strategiyasi, agar korxona iste’molchilarga allaqachon ma’lum bo‘lgan mah-
sulotni bozorda targ‘ib qilgan holatda qo‘llaniladi. Bunday strategiya bozor hali to‘liq band bo‘lmagan va o‘sish 
zaxiralariga ega bo‘lgan taqdirda tavsiya etiladi va u maqsadli reklama kompaniyalari, sotishni rag‘batlantirish-
ning har xil turlari yordamida mahsulot sotish hajmini oshirishga, shuningdek, bozorda narxlarni xaridorlarning 
ko‘pchiligi uchun foydali darajaga tushirish orqali yaxshilashga savdo faoliyatini tashkil etishga qaratilgan.

Asalarichilikda narxlar strategiyasini tanlashda mavsumiylikni hisobga olish asalarichilik korxonasi uchun 
barqaror rentabellikni ta’minlaydi, shuning uchun mavsumga qarab narx strategiyasini va tegishli taktik cho-
ralarni o‘zgartirishga arziydi. Asalarichilik ishlab chiqaruvchi korxonalar tomonidan narx siyosatini shakllantirish 
jarayonida narxlarni moslashtirish strategiyasini yoki o‘rtacha bozor narxlarini tanlash maqsadga muvofiqdir.

O‘zbekiston Respublikasida agrar sohadagi ko‘pgina kichik korxonalari uchun mahsulot sotishni tashkil 
etish qiyin muammodir, chunki ular o‘z mahsulotlarining muhim qismini arzon narxlarda “samarali taqsimlash 
strategiyalarini amalga oshirish tufayli ancha yuqori daromad oladigan vositachilarga sotadilar. Asalarichilik 
sohasida ham ko‘p hollarda vaziyat juda o‘xshash bo‘ladi.Asalarichilik mahsulotlarini marketing strategiyasi 
uning tabaqalanishi va mavsumiyligiga, shuningdek korxona faoliyati ko‘lamiga bog‘liq, chunki tovarlarning 
kichik partiyalari qulay sharoitlarni yaratishga imkon bermaydi. 

Agro-oziq-ovqat mahsulotlarining har xil turlari uchun turli marketing strategiyalari samarali bo‘ladi.  
Xususan, asalarichilik sohasida ham xuddi shunday, yilning turli davrlarida turli marketing strategiyalari 
qo‘llaniladi. Chunki, bu mahsulotning o‘ziga xos xususiyati shundaki, uni asosiy ehtiyoj mahsuloti sifatida tas-
niflash mumkin бўлсада, lekin uni ishlab chiqarish mavsumiydir. Tadqiqotchilarning fikriga ko‘ra asal qizdiril-
ganda u bakteritsid xususiyatlarini yo‘qotadi, ammo ta’m xususiyatlarini yo‘qotmaydi. Vaqt o‘tishi bilan asal 
kristallanadi, lekin uning ozuqaviy sifatini yo‘qotmaydi. Bu tarkibidagi glyukoza foiziga bog‘liq bo‘lgan tabiiy 
jarayon. Agar fruktoza hukmron bo‘lsa, kristallanish biroz keyinroq sodir bo‘ladi. Asal mustahkamlik o‘zgarishi 

tufayli foydali xususiyatlarini yo‘qotmaydi  [11]. Asalarichilik ishlab chiqarish korxonalari uchun sotish faoliyati 
sohasida samarali farqlash strategiyalarini tanlash va asoslash 3-jadvalda keltirilgan.

3-jadval: Asalarichilik korxonalarini sotishni differensiallashtirishning samarali strategiyalarini tanlash va 
asoslash2

Savdo strategiyalari Strategiya turlari Xarakterli

Mavsumga qarab

Intensiv savdo 
strategiyasi

Iyuldan sentyabrgacha turli tarqatish kanallari orqali asalarichilik 
mahsulotlarini faol sotishni ta’minlash

O‘rtacha savdo 
strategiyasi

Ishlab chiqarish jarayonidan tashqari eng foydali tarqatish 
kanallarini aniqlash va talabni kamaytirish orqali etarli miqdorda 
sotish hajmi hamda daromadini ta’minlash.

Jozibador savdo 
strategiyasi

Qish va bahor fasllarida talab hamda taklifning qisqarishi davrida 
yuqori sifatli asalarichilik mahsulotlarini sotishni ta’minlash.

Tarqatish kanaliga qarab

Faol to‘g‘ridan-
to‘g‘ri etkazib berish 
strategiyalari

Iste’molchilarga katta va o‘rta partiyalarda maqbul narxlarda 
(asal, katta hajmdagi) faol to‘g‘ridan-to‘g‘ri sotishni ta’minlash.

Faol bilvosita ta’minot 
strategiyalari

Ulgurji sotuvchilar va boshqa vositachilarga katta partiyalarda 
o‘rtacha narxlarda faol bilvosita sotishni ta’minlash

1-rasm: Asalarichilik mahsulotlari bozorida ishlab chiqarish jarayonlari va marketing faoliyatining o‘ziga xos 
xususiyatlarini baholash mexanizmi

2	 Nanba: Muallif ishlanmasi

yo‘naltirilgan va o‘rtacha barqaror foyda olishga yo‘naltirilgan bo‘lish mumkin. Asal ishlab chiqarish O‘zbekiston 
Respublikasi qishloq xo‘jaligi sohasida juda istiqbolli yo‘nalish hisoblanadi. Bugungi kunga kelib O‘zbekiston 
Respublikasi asal ishlab chiqarish va eksport qilish sohasida xalqaro bozorlardagi asosiy raqobatchilardan 
biriga hisoblanmoqda. Asalarichilik tarmog‘ini samarali rivojlantirish qishloq xo‘jaligi mahsulotlarini etishtirish va 
eksport qilish hajmini yanada oshirishning uzviy va majburiy tarkibiy qismidir.

Agar erishilgan natijalarni tahlil qiladigan bo‘lsak, keyingi o‘n yilliklarda xo‘jalik turlari bo‘yicha asal etishti-
rish tarkibida jiddiy o‘zgarishlar ro‘y berdi. Natijada, respublikada asal etishtirish hajmini 25 ming tonnadan 52,5 
ming tonnaga oshirish va asalarichilik mahsulotlarini hisobga olish tizimi va statistik bazasi shakllantirish  [12]

ni reja qilingani bu sohada olib borilayotgan ishlarni davomiyligini anglatadi. Shu ma’noda, asalarichilik mah-
sulotlari bozorida ishlab chiqarish jarayonlari va marketing faoliyatining o‘ziga xos xususiyatlarini baholash 
mexanizmi talab etiladi (1-rasm).

Bozor sharoitida agrar sektor korxonalari o‘z salohiyatini, shu jumladan, tashkiliy shakllarni eng yaxshi 
ochib berish yo‘nalishlari hamda rivojlanish variantlarini mustaqil tanlash imkoniyatiga ega va bunday bosh-
qaruv natijalari uchun javobgar bo‘ladi. Marketing tamoyillari asosida qurilgan ilmiy va iqtisodiy asoslangan 
strategiya agrobiznes muvaffaqiyatining garovidir. Asalarichilik mahsulotlari bozorida kichik korxonalarning 
marketing strategiyalarini shakllantirish o‘ziga xos xususiyatga ega. 

Quyidagi 2-rasmda keltirilgan asal ishlab chiqaruvchi korxona strategiyasini ishlab chiqish bo‘yicha fermer 
xo‘jaligining asosan sifat ko‘rsatkichlari va uning marketing muhitini tahlil qilish natijalari asosida amalga oshi-
rilishi kerak. 

2-rasm: Asal ishlab chiqaruvchi korxonaning marketing strategiyasini ishlab chiqish bosqichlari

Ishlab chiqilgan va amalga oshirilgan strategiyaning samaradorligi strategik, shu jumladan, optimal taq-
simlanishiga ham bog‘liq. Bunda, qishloq xo‘jaligi korxonasining moliyaviy resurslari birinchi navbatda e’tiborga 
olish kerak. Marketing strategiyasining samaradorligi amalga oshirish jarayonini tashkil etish va korxonaning 
ushbu jarayonga tayyorlik darajasiga ham bog‘liq. Marketing strategiyalarining samaradorligi ularni amalga 
oshirish taktikasini yanada ishlab chiqishni nazarda tutadi.

Strategik faol korxona ichki muhit ishtirokchilariga, mikromuhit subektlariga maqsadli ta’sir ko‘rsatishi va 
tashqi muhit sharoitlariga moslashishi, strategiyani amalga oshirish uchun qulay shart-sharoitlarni yaratishi va 
shu bilan strategik maqsadlarga erishish uchun asos yaratishi kerak. Bozor munosabatlarini chuqurlashtirish 
sharoitida korxona faoliyatining samaradorligiga erishish uchun marketing strategiyasi eng muhim funksional 
strategiya hisoblanadi, chunki u har bir alohida bozorda (bozor segmentida) va har bir mahsulotga nisbatan 
maqsad hamda vazifalarni asoslashni ta’minlashga mo‘ljallangan. Zamonaviy sharoitda marketing strategi-
yasini shakllantirishni asalarichilik mahsulotlari bozorida korxonalarning samarali strategik rivojlanishining 
asosi deb hisoblash mumkin, bu ayniqsa quyidagi omillar bilan izohlanadi:

●	 asalarichilik bozori to‘yingan va raqobatning yuqori intensivligiga ega, shuning uchun samarali faoliyat 
yuritish uchun bozor ishtirokchilari maqsadli segmentni o‘ziga xos ehtiyojlari bilan aniqlashlari kerak, bu 
bozorni to‘g‘ri segmentasiyalash va marketing vositalaridan foydalanish sharoitida mumkin;

●	 zamonaviy ishbilarmonlik muhiti yuqori turbulentlik bilan tavsiflanadi, bu korxonalarga qo‘shimcha 
bozor imkoniyatlarini taqdim etishi yoki aksincha, uning muvaffaqiyatli ishlashi uchun mumkin bo‘lgan 
tahdidlarni aniqlashi mumkin. Bozor kon’yunkturasini doimiy monitoring qilish ishtirokchilarning bozor 
imkoniyatlarini kuzatish, ulardan strategiyalarni amalga oshirish jarayonida foydalanish va shu bilan 
birga risklarni kamaytirish imkonini beradi. Marketing tadqiqotining ushbu komponenti marketing strate-
giyasini shakllantirish jarayonida uslubiy vositalarni tanlash uchun asos bo‘lib xizmat qiladi; 

●	 xalqaro va ichki bozorlarda raqobatning yuqori darajasi asalarichilik tarmog‘i korxonalaridan bozorda 
o‘z o‘rnini egallash imkonini beradigan adekvat raqobatbardosh harakatlarni talab qiladi. Raqobat 
strategiyasini belgilash zarur; tashqi o‘zgarishlarga aniq javob mexanizmini shakllantirish; biznesning 
aniq dolzarb masalalarini hal qilish; 

●	 iste’molchining xarakteri, odatlari, afzalliklari va xulq-atvoridagi o‘zgarishlarni hisobga olish korxo-
nalarning bozor strategiyasi modelini to‘g‘rilashda muhim ahamiyatga ega.

X U L O S A  V A  T A K L I F L A R
Tahlil natijalariga ko‘ra, qishloq xo‘jaligining kichik korxonalari mahsulotlarni saqlash uchun shart-sharoitlar 

bilan yetarli darajada ta’minlanmaganligi natijasida ular bozorda raqobatdosh ustunliklarini yo‘qotayotgani 
aniqlangan. Lekin, asalarichilik sohasida asosiy mahsulotni (asalni) saqlash juda aniq shartlarni talab qilmaydi. 
Biroq saqlash muddati ancha cheklangan, odatda bir yil, undan keyin asal va boshqa asalarichilik mahsulotlari 
sifati va foydaliligini biroz o‘zgartiradi. Albatta, asalni noto‘g‘ri saqlash sharoitlari tufayli o‘zining tarkibiy xususi-
yatlarini o‘zgartirishi mumkin, ammo salbiy atrof-muhit haroratida saqlash ham uning ozuqaviy qiymatini deyarli 
o‘zgartirmaydi ya’ni, -20 °C da asal qalin bo‘ladi.

Shuning uchun muammoni hal qilishning barcha bosqichlarida marketing tadqiqotlaridan kompleks foyda-
lanish taklif etiladi.

Marketing strategiyasi biznesning umumiy strategiyasidan kelib chiqadigan muhim tarkibiy qismdir, chunki 
u o‘z mahsulotlarini farqlash va marketing faoliyatning maqsadi va belgilangan bozor maqsadlariga moslashti-
rish orqali korxonaga raqobatdosh ustunlikka erishishga yordam beradi. Raqobat kurashi kuchayib borayotgan 
so‘nggi paytlarda asalarichilik sohasidagi barcha toifadagi korxonalar faoliyatida mahsulot ishlab chiqarish va 
sotishda maksimal darajada ko‘zlangan natijalarga erishishda korxonalar faoliyatini faqat iste’molchilar ehtiyoj
lariga yo‘naltirish zarurati belgilandi, bu muvaffaqiyatning asosiy omili hisoblanadi. 

Asalarichilik korxonalari raqobatbardosh bozorlarda faoliyat yuritadi va eng yaqin raqobatchilarning mah-
sulotlaridan deyarli farq qilmaydigan (yoki ozgina farq qiladigan) mahsulotlar ishlab chiqaradi. Bundan tash-
qari, mahsulotlar kichik partiyalarda ishlab chiqariladi, bu bozorda fundamental ahamiyatga ega emas. Ushbu 
korxonalarning strategiyalarni amalga oshirishga tayyor emasligi va boshqaruv tizimlarining nomukammalligini 
hisobga olgan holda, “eng soddalashtirilgan” marketing vositalaridan foydalanish kerak, deb hisoblaymiz. Shu 
bilan birga olingan natijalarda korxonaning zaif tomonlariga ko‘proq e’tibor berish va ularni bartaraf etish taklif 
etiladi.

